
Ut in lytse keamer yn Amsterdam wei klinkt in taal dy’tst dêr net alle dagen hearst. Wurden 
lykas ‘muzyk’, ‘wiid’ of ‘greide’ wurde troch Anke Stilma de wrâld yn goaid. Mei har jûkelille 
yn ’e hân begroetet se har folgers, of ‘besties’, sa as sy se neamt. 

Boeketips:

1. Silke & Miss Dee – Tusken Silke en Miss Dee 
ûntstiet in bysûndere freonskip. Silke leart 
in protte fan de âld-learares dy’t har in bytsje 
iensum fielt op it Fryske plattelân. Sa komt Silke 
stadichoan mear te witten oer it libben fan Miss 
Dee yn Ingelân en fansels ek oer de Ingelske taal! 
– Trijetalich boek, skreaun troch Baukje Wytsma.

2. Een TikTok challenge – Op TikTok worden Noud 
en Noah steeds populairder. Met spannende 
challenges zoeken ze de grenzen op en dagen 
ze hun volgers uit hen te imiteren. Maar elke 
uitdaging voert steeds een beetje verder en de 
nieuwste challenge daagt hun volgers uit tot het 
randje. – Geschreven door Monica Haak.

3. Take a Bow – Emme, Sophie, Carter, and Ethan 
are all students at a performing arts school, 
where talent is the norm and fame is the goal. 
But sometimes, being in the spotlight isn’t as 
important as the people you’re sharing it with. – 
Written by Elizabeth Eulberg.

In ferhaal oer dyn eigen taal op ’e nij ûntdekke.

Scan de QR koade en 
belústerje it ferhaal

Har favorite wurden en útdrukkingen hawwe 
allegear in fleurichheid dy’t Anke sels ek útstrielet 
as se foar de kamera sit. ‘It wurd ‘fereale’ fyn  
ik prachtich. Dat hat sa’n moaie klank’, jout se  
as foarbyld. Ek sinnen lykas ‘moai waar op  
’e Lemmer’ en ‘wat binne we moai fuort net’ fynt  
se leuk om te sizzen. 

Underwilens brûkt se it Frysk net allinnich foar 
TikTok, mar ek hieltyd mear yn har deistich 
libben. ‘Ik skriuw no ek yn it Frysk, om te 
oefenjen. Ik die it altyd ferkeard, mar no doch ik  
it hieltyd wat better.’ Sa helpt se net allinnich oare 
minsken mei harren Frysk, mar leart se ek sels 
har memmetaal te ferbetterjen.

Anke sjocht ek wol in takomst foar it Frysk 
yn de teäterwrâld. ‘Der meie mear nije Fryske 
foarstellingen komme, fyn ik.’ As foarbyld jout 
se de teäterfoarstelling ‘Het geluk van Limburg’. 
‘Soksoarte foarstellingen oer ús, Fryske minsken, 
ús ferhalen. Fryslân is mear as allinnich de 
Alvestêdetocht.’ 

Se wennet noch altyd yn Amsterdam, mar it 
Frysk hâldt Anke ferbûn mei wêr’t se wei komt. 
As it oan har leit, giet se oer in skoftke wer werom 
nei Fryslân. ‘It is wol thúskommen dêr’, jout  
se oan. 

Op har TikTok-account komt no hieltyd mear 
Fryske muzyk foarby. Dat binne no noch covers 
fan Ingelske of Nederlânske nûmers, mar se wol 
ek har eigen Fryske muzyk meitsje. Fierder giet 
se gewoan troch mei it meitsjen fan har filmkes. 
‘Ik wol gjin influencer wurde. Salang’t it leuk is, 
giet it goed.’

Troch har wurden, har stim en har filmkes bringt 
se it Frysk op in nije manier by de minsken.  
Yn de reaksjes op har filmkes gean Friezen 
mei-inoar yn petear oer hoe’t sy de wurden sels 
sizze, en tagelyk leare Nederlânsktaligen Fryske 
wurden. Sa bliuwt de taal libben. ‘It Frysk is in 
grut diel fan myn wêzen. Dat kinst net weilitte’, 
fynt Anke. 

Anke is ien fan in lytse mar groeiende groep jonge 
Friezen dy’t har memmetaal sichtber makket 
op platfoarms lykas TikTok. Mei koarte, kreative 
filmkes bringt se it Frysk by in publyk dat net 
altyd mear mei de taal opgroeit. Dat docht se mei 
Fryske ferskes en taallessen. Op har account hat 
se al goed twatûzen folgers. 

Anke is opgroeid yn Koudum, wat goed te hearren 
is oan har Koudumer tongfal. Se is grutbrocht mei 
in sterke Fryske basis. ‘Thús prate ik altyd Frysk, 
ek mei myn sussen. Op skoalle waard der wol 
meast Nederlânsk praat.’

Doe’t Anke begûn oan in musical-oplieding, 
ferhuze se nei Amsterdam. Ynienen wie se de 
iennige Fryskprater yn de klasse. ‘As ik wurch 
wie, kaam it Frysk automatysk nei boppen’, jout 
Anke oan. Tusken har Nederlânsk troch kamen 
dan ynienen Fryske wurden. Har klassegenoaten 
fûne it mar wat nijsgjirrich en sy learde se graach 
wat wurden.

Op har oplieding learde Anke sjongen, dûnsjen 
en toanielspyljen. Ek yn dat spyljen kaam it 
Frysk nei boppen. ‘We wiene dwaande mei in 
foarstelling, mar it slagge net hielendal. De dosint 
frege oft ik it net yn it Frysk probearje woe.  
Dat die ik en dat wurke hiel goed, omdat it my 
ticht by mysels brocht.’ Anke kaam doe ta it besef 
dat se ek yn it Frysk filmkes meitsje kin, en dat it 
dan fansels wol oerkomt. 

Twa jier lyn naam se foar it earst in TikTok op  
yn it Frysk. Mei har buzzcut kapsel gie se der  
goed foar sitten en sette de earste filmkes online.  
‘Ik fûn it echt hiel spannend. Nei de earste reaksje 
doarde ik net mear.’ In pear jier letter sette se  
wer útein. ‘Ik bin no wat âlder en wat mear wis  
fan mysels.’ 

Har ynspiraasje komt faak út it deistich libben. 
In kuiertocht, in greide, in petear, hiel wikseljend. 
‘Soms is der tefolle foar ien filmke, dan moat ik 
keuzes meitsje. En ik check altyd efkes oft it wol 
echt Frysk is en net in wurd dat allinnich ik brûk.’ 
Anke nimt har filmkes dan ek hiel serieus en post 
der alle dagen ien. 

Wer FynsTo 
dyn

ynspiraasje?


